
ՄԻՋԵՎ
ՄՇԱԿՈՒՅԹԻ ՈԼՈՐՏՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ
Հայաստանի Հանրապետության կառավարությունը և Իրաքի Հանրապետության կառավարությունը (այսուհետ` «Կողմեր»),
ձգտելով զարգացնել հետագա մշակութային համագործակցությունը երկու երկրների և ժողովուրդների միջև,

համոզված լինելով, որ մշակութային համագործակցությունը նպաստում է երկու ժողովուրդների միջև բարեկամական հարաբերությունների և փոխճանաչման ամրապնդմանը, 

համաձայնեցին հետևյալի մասին.

ՀՈԴՎԱԾ 1

Կողմերը պայմանավորվում են սույն Համաձայնագրին և իրենց երկրների ազգային օրենսդրությանը համապատասխան, իրականացնել համագործակցություն մշակույթի բնագավառում: 

ՀՈԴՎԱԾ 2
Կողմերը կզարգացնեն սույն Համաձայնագրով նախատեսված համագործակցությունը երկկողմ հետաքրքրություն ներկայացնող տարբեր ոլորտներում, և կխրախուսեն անհատ կատարողների, թատերական, գեղարվեստական և ժողովրդական խմբերի, ցուցահանդեսների փոխանակումները, ինչպես նաև համագործակցությունը կինոյի ոլորտում` ֆիլմերի փոխանակման կամ մյուս կողմի կազմակերպած միջազգային կինոփառատոններին մասնակցելու միջոցով:
ՀՈԴՎԱԾ 3
Կողմերը կխթանեն արվեստի և մշակույթի ոլորտների համապատասխան հաստատությունների միջև համագործակցությունը և անմիջական կապերի հաստատումը, ինչպես նաև կփոխանակեն կարճաժամկետ ծրագրեր` իրավասու մարմինների և կազմակերպությունների միջև:

ՀՈԴՎԱԾ 4
Կողմերը կիրականացնեն համագործակցությունը և տեղեկատվության փոխանակումը երկու երկրների թանգարանների և գրադարանների միջև:
ՀՈԴՎԱԾ 5
Կողմերը կկազմակերպեն երկկողմ սեմինարներ և սիմպոզիումներ համապատասխան հասարակական և մասնագիտական հաստատությունների փորձագետների ու պատմամշակութային ժառանգության պահպանման խնդիրներով զբաղվող մասնագետների մասնակցությամբ:

ՀՈԴՎԱԾ 6
Կողմերից յուրաքանչյուրը կաջակցի մյուս կողմի կազմակերպած մշակութային հարցերին նվիրված միջազգային գիտաժողովներին, մրցույթներին և հանդիպումներին իրենց ներկայացուցիչների մասնակցությանը:

ՀՈԴՎԱԾ 7
Կողմերը կխրախուսեն հայ և իրաքցի արվեստագետների փոխայցելություններն ու հանդիպումները:

ՀՈԴՎԱԾ 8
Կողմերի փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ: Փոփոխություններն ու լրացումները կձևակերպվեն առանձին արձանագրություններով, որոնք ուժի մեջ կմտնեն սույն Համաձայնագիրն ուժի մեջ մտնելու համար սահմանված կարգով և կհանդիսանան վերջինիս անբաժանելի մասը:

ՀՈԴՎԱԾ 9
Սույն Համաձայնագրի կիրառման ընթացքում Կողմերի միջև առաջացող վեճերն ու տարաձայնությունները կլուծվեն բանակցությունների և խորհրդակցությունների միջոցով:

ՀՈԴՎԱԾ 10
Կողմերն անհրաժեշտության դեպքում կխորհրդակցեն միմյանց հետ` սույն Համաձայնագրի արդյունավետ իրականացման մանրամասները ճշգրտելու և լրացուցիչ միջոցներ ձեռնարկելու նպատակով:

ՀՈԴՎԱԾ 11
Սույն Համաձայնագիրն ուժի մեջ է մտնում Կողմերից յուրաքանչյուրի ազգային օրենսդրությամբ նախատեսված ընթացակարգերն ավարտելու մասին դիվանագիտական ուղիներով միմյանց ծանուցելու օրվանից և գործում է անորոշ ժամկետով: 

Սույն Համաձայնագրի գործողությունը կարող է դադարեցվել Կողմերից որևէ մեկի` այդպիսի մտադրության մասին դիվանագիտական ուղիներով մյուս Կողմին ծանուցելու օրվանից վեց ամիս հետո: 

Ի հաստատումն վերոգրյալի` իրենց համապատասխան Կառավարությունների կողմից սահմանված կարգով լիազորված ներկայացուցիչները ստորագրում են հետևյալ  Համաձայնագիրը:

Կատարված է ------------ քաղաքում, ---- «---»-ին, երկու բնօրինակով, յուրաքանչյուրը` հայերեն, արաբերեն և անգլերեն, ընդ որում բոլոր տեքստերն էլ հավասարազոր են:   


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

